
pAdukApa nchakaM

શિવોક્તં પાદુકાપઞ્ચકમ્

બ્રહ્મરન્ધ્રસરસીરુહોદરે
નિત્યલગ્નમવદાતમદ્ભુતમ્ ।

કુણ્ડલીવિવરકાણ્ડમણ્ડિતં
દ્વાદશાર્ણસરસીરુહં ભજે॥ ૧॥

તસ્ય કન્દલિતકર્ણિકાપુટે 
કૢપ્તરેખમકથાદિરેખયા ।

કોણલક્ષિતહલક્ષમણ્ડલી-
ભાવલક્ષ્યમવલાલયં ભજે॥ ૨॥

તત્પુટે પટુતડિત્કડારિમ-
સ્પર્દ્ધમાનમણિપાટલપ્રભમ્ ।

ચિન્તયામિ હૃદિ ચિન્મયં વપુ-
ર્નાદબિન્દુમણિપીઠમણ્ડલમ્॥ ૩॥

ઊર્ધ્વમસ્ય હુતભુક્શિખાત્રયં
તદ્વિલાસપરિવૃંહણાસ્પદમ્ ।

વિશ્વઘસ્મરમહોચ્ચિદોત્કટં
વ્યામૃશામિ યુગમાદિહંસયોઃ॥ ૪॥

તત્ર નાથચરણારવિન્દયોઃ
કુઙ્કુમાસવપરીમરન્દયોઃ  ।

દ્વન્દ્વમિન્દુમકરન્દશીતલં
માનસં સ્મરતિ મઙ્ગલાસ્પદમ્ ॥ ૫॥

નિસક્તમણિપાદુકાનિયમિતાઘકોલાહલં
સ્ફુરત્કિસલયારુણં નખસમુલ્લસચ્ચન્દ્રકમ્ ।

પરામૃતસરોવરોદિતસરોજસદ્રોચિષં
ભજામિ શિરસિ સ્થિતં ગુરુપદારવિન્દદ્વયમ્॥ ૬॥

શિવોક્તં પાદુકાપઞ્ચકમ્

પાદુકાપઞ્ચકસ્તોત્રં પઞ્ચવક્ત્રાદ્વિનિર્ગતમ્ ।
ષડામ્નાયફલપ્રાપ્તં પ્રપઞ્ચે ચાતિદુર્લભમ્॥ ૭॥
ઇતિ શિવપ્રોક્તં પાદુકાપઞ્ચકં સમ્પૂર્ણમ્॥
॥ ૐ તત્ સત્॥

